

بسم اللہ الرحمن الرحیم
اشارات
نی صلیبی جنگ کا سب سے مہلک ہتھیار تعلیم پروار
پروفیسر خورشید احمد
ہر دور میں جنگ، جنگ کا اسلوب اور جنگی ہتھیار بدلتے رہے ہیں اور نئے نئے ہتھیار اسلحہ خانے کی زینت اور انسانیت کے لیے مصیبت بنتے رہے ہیں ۔ جنگ عظیم دوم کے اختتام پر اگست ۱۹۴۵ء میں ہیروشیما اور ناگاساکی پر امریکا کے ایٹمی حملے نے اجتماعی تباہی کے ہتھیار (Weapons of Mass Destruction (WMD کی اصطلاح کو عالمی سیاست اور جنگ وصلح کی لغت میں ایک خاص مقام دے دیا۔ کیمیاوی حیاتیاتی اور گیس پر مبنی اسلحے کے لیے یہ لفظ اس سے پہلے بھی استعمال ہوتا تھا لیکن دور جدید میں ڈبلیو ایم ڈیز نے بڑی اہمیت اختیار کر لی ہے۔ ستمبر ۲۰۰۱ء کے بعد دہشت گردی اور خود کش حملوں کو بھی ایک قسم کا ڈبلیو ایم ڈی ہی بنا کر پیش کیا جا رہا ہے اور دہشت گردی کے خلاف جنگ کے نام پر دنیا کو نہ صرف دہشت گردی کے ایک بدترین عفریت کی آماجگاہ بنا دیا گیا ہے بلکہ اس نام نہاد جنگ کے پردے میں کچھ دوسری ہی قسم کے اجتماعی تباہی کے ہتھیاروں سے دنیا کے مختلف ممالک اور تہذیبوں کو نشانہ بنایا جا رہا ہے ۔ ان میں میڈیا کی ثقافتی یلغار اور مسلم ممالک کے تعلیمی نظام پر ایک کاری وار خصوصیت سے اہمیت اختیار کر گئے ہیں، جن کو ہم ڈبلیوایم ڈیز ہی کی تازہ ترین شکل سمجھتے ہیں ۔ اجتماعی تباہی کے ہتھیار جس طرح انسانوں اور شہروں کو جسمانی طور پر تباہ کرنے کے لیے استعمال کیے جاتے ہیں، اسی طرح یہ

ماہنامہ ترجمان القرآن، جون ۴ ۲۰ء
اشارات
نے علمی اور فنی ہتھیار قلب و نظر کو مسخر کرنے افراد معاشروں اور تہذیبوں کے تشخص کو تہ و بالا کرنے اور ایک نوعیت کی نظریاتی نسل کشی (ideological genocide) کا مقصد حاصل کرنے کے لیے استعمال کیے جا رہے ہیں۔ ویسے تو استعماری قوتوں نے ایسے حربے ہمیشہ ہی استعمال کیسے ہیں اوراکبر الہ بادی نے اسی طرف اشارہ کرتے ہوئے کہا تھا کہ ع
دل بدل جائیں گے تعلیم بدل جانے سے!
لیکن اپنی کمیت اور کیفیت دونوں اعتبار سے تعلیم پر جدید حملے تباہی کے مہلک ہتھیار کی شکل اختیار کر گئے ہیں ۔ اس حملے کے اہداف کیا ہیں؟ علامہ اقبال نے اس خدا داد صلاحیت کی بنیاد پر جو فراست ایمانی اور تاریخی اور تہذیبی شعور کی شکل میں اللہ تعالیٰ نے ان کو دی تھی، اُن سے اُمت مسلمہ کو
بہت پہلے متنبہ کر دیا تھا ۔ ضرب کلیم میں نصیحت کے عنوان سے شیطان کے اس حربے کو وہ یوں بیان کرتے ہیں:
اک کرد فرنگی نے کہا اپنے پر سے منظر وہ طلب کر کہ تری آنکھ نہ ہو سیر بیچارے کے حق میں ہے یہی سب سے بڑا ظلم بڑے یہ اگر فاش کریں قاعدہ شیر سینے میں رہے راز ملوکانہ تو بہتر کرتے نہیں محکوم کو تیغوں سے کبھی زیر تعلیم کے تیزاب میں ڈال اس کی خودی کو ہو جائے ملائم تو جدھر چاہئے اسے پھیر تاثیر میں اکسیر سے بڑھ کر ہے یہ تیزاب
سونے کا ہمالہ ہو تو مٹی کا ۔ کا ہے اک ڈھیر
امریکا کی سامراجی اور صلیبی قیادت اس وقت عالم اسلام اور خصوصیت سے اس کی احیائی تحریکوں اور جہادی قوتوں کو زیر کرنے کے لیے جس حکمت عملی پر عمل پیرا ہے اس میں فوجی قوت معاشی دباؤ اور پرو پیگنڈے کی نفسیاتی جنگ کے ساتھ جو سب سے خطرناک ہتھیار استعمال کیا جا رہا

ماہنامہ ترجمان القرآن جون ۴ ۲۰ء
اشارات
ہے وہ تعلیم کے نظام کو تبدیل کروا کے ذہنوں کو مسخر کرنے کے ذریعے امت کو غلامی کے نئے شکنجوں کی گرفت میں لینا ہے۔ فوجی قوت سے بلاشبہ کچھ تھوڑے عرصے کے لیے مقابل قوت کو قابو میں کیا جا سکتا ہے اور تاریخ گواہ ہے کہ ہر استعمار اور قبضے کے خلاف تحریک مزاحمت جلد یا بدیر رونما ہوتی ہے۔ معاشی دباؤ بھی ایک عرصے تک چلتا ہے اور نفسیاتی حربے اور پرو پیگنڈے کی تاثیر بھی محدود ہے۔ البتہ ذہنی غلامی، تعلیم کے ذریعے دل و دماغ کو مسخر کرنا، سوچنے کے انداز اور نفع و نقصان خیر وشر اور مطلوب اور نامطلوب کے پیمانوں کو بدل دینا ہی وہ حربہ ہے جس سے محکومی کو دوام دیا جاسکتا ہے۔۔۔ اور اس وقت امریکی دانش ور اور سیاسی قیادت اور اس کے مراکز دانش (think tanks) عوامی تباہی کے جس ہتھیار کو استعمال کرنے کے لیے سب سے زیادہ بے چین ہیں وہ نظام تعلیم کی تبدیلی اور نصاب تعلیم میں ایسے تغیرات ہیں جو سوچنے کے انداز کو بدل سکیں اور اسلام کے انقلابی پیغام کو کسی ایسی شکل میں تبدیل کر سکیں کہ مذہبی جس بھی تسکین پالے اور اسلام کا جہاں بانی اور تاریخ سازی کا کردار بھی ختم ہو جائے۔
اصل ہدف اسلام کا تصور اس کا تاریخی کردار اور وہ احیائی قوتیں ہیں جو اسلام کو محض گھر اور مسجد تک محدود نہیں کرتیں بلکہ زندگی کے پورے نظام کو اس کے تابع لانا چاہتی ہیں اور اس سے بھی بڑھ کر دنیا میں ظلم کے ہر نظام کو چیلنج کر کے انسانوں کو انصاف اور عزت کے حصول کے راستے کی دعوت دیتی ہیں۔ استعمار کا یہ وہی حربہ ہے جسے اقبال نے یوں بیان کیا تھا: بہتر ہے کہ شیروں کو سکھا دیں رم آہو
باقی نہ رہے شیر کی شیری کا فسانہ کرتے ہیں غلاموں کو غلامی پہ رضامند
تاویل مسائل کو بناتے ہیں بہانہ
سارا ہدف یہ ہے کہ اسلام ایک اجتماعی قوت کی حیثیت اختیار نہ کرنے دین وسیاست میں تفریق ہوا اور اہل ایمان کفر اور ظلم کی قوتوں کے خلاف ایک تحریک اور ایک چیلنج بن کر نہ ابھر سکیں، آپس میں بٹ جائیں اور ہر ملک اور ہر گروہ صرف اپنے آپ میں مگن ہو ( 'سب سے پہلے پاکستان میں اس کی بازگشت سنی جاسکتی ہے ) اور ایک دوسرے کا معاون و مددگار بن کر انصاف کے حصول

ماہنامہ ترجمان القرآن جون ۴ ۲۰ء
اور ظلم کے خلاف جد و جہد سے پہلوتہی کرلے۔۔۔ اقبال نے متنبہ کیا تھا کہ:
ہے زند زنده فقط وحدت افکار سے ملت وحدت ہو فنا جس سے وہ الہام بھی الحاد وحدت کی حفاظت نہیں بے قوت بازو آتی نہیں کچھ کام یہاں عقلِ خداداد اے مردِ خدا تجھ کو وہ قوت نہیں حاصل جا بیٹھ کسی غار میں اللہ کو کر یاد مسکینی و محکومی و نومیدی جاوید جس کا یہ تصوف ہو وہ اسلام کر ایجاد عمل کو جو ہے ہند میں سجدے کی اجازت ناداں یہ سمجھتا ہے کہ اسلام ہے آزاد
اشارات
دین کے رشتے کو کمزور کرنے اور دین کے فہم کو مسموم کرنے کی اسی سازش سے اقبال نے
خبر دار کیا تھا کہ:
اور
اہل کلیسا کا نظام
ایک سازش ہے فقط دین و مروت کے خلاف اُس کی تقدیر میں محکومی و مظلومی ہے
قوم جو کر نہ سکی اپنی خودی سے انصاف
فطرت افراد
ت
اغماض بھی کر لیتی ہے
کبھی کرتی نہیں ملت کے گناہوں کو معاف
استمبر ۲۰۰۱ء کے بعد جس نقطہ جنگ کو ترتیب دیا گیا ہے اس میں فوج کشی معاشی دباؤ اور نفسیاتی اور ابلاغی جنگ کے ساتھ مسلمانوں کے دینی تعلیمی نظام کو سبو تا ثر کرنا اور اسے دنیاوی علوم اور عصری مسائل کے نام پر اپنی جڑوں سے اکھاڑ دینا ہے۔ جدید تعلیمی نظام میں جس حد تک بھی اسلام کے انقلابی تصور حیات اور خصوصیت سے حق و باطل کی کش مکش میں مسلمانوں کے کردار اور اجتماعی

ماہنامہ ترجمان القرآن جون ۴ ۲۰ء
اشارات
مقاصد اور وحدت امت کے تصورات پائے جاتے ہیں ان کو تار تار کرنا اور محض دنیا طلبی، عیش پرستی ہوس رانی اور طاؤس و رباب کی زندگی کا رسیا بنانا ہے۔ اس کے لیے اصل ہدف اسلام کا یہ تصور زندگی ہے کہ مسلمان ایک نظریاتی اُمت ہیں، ایک جسم کے اعضا کی حیثیت رکھتے ہیں اور ان کا اپنا اخلاقی، معاشی سیاسی تہذیبی مالیاتی اور ثقافتی نظام ہے۔ وہ ایک نظام نو کے داعی اور تہذیب و تمدن کے ایک منفرد تصور کے مطابق انفرادی اور اجتماعی زندگی کی تشکیل کی جدوجہد میں اپنا مستقبل دیکھتے ہیں۔ یہ تصور آج کی امریکی قیادت کی نگاہ میں اس کے مفادات کی راہ میں سب سے بڑی رکاوٹ ہے اور وہ اسے خطرہ بنا کر ایک طرف مسلمانوں کی عسکری قوت کو غیر مؤثر بنانے ان کے معاشی وسائل کو گلوبلائز یشن کے نام پر اپنی گرفت میں لانے اور سب سے بڑھ کر فکری یلغار اور تعلیم کے بطور ایک مہلک ہتھیار کے بے محابا استعمال سے ان کو اپنی غلامی میں لانے کے لیے کوشاں ہیں۔ یہ کام سرکاری ذرائع کے ساتھ مسلمان ملکوں کے اپنے حکمرانوں، لبرل طبقات اور بیرونی سرمایے سے کام کرنے والی غیر سرکاری تنظیموں (این جی اوز ) کے ذریعے انجام دینا چاہتے ہیں جس کے لیے سرمایہ پانی کی طرح بہایا جا رہا ہے اور مفید مطلب حکمرانوں کو آلہ کار بنایا جارہا ہے۔ اسلام کے تصور حکومت ملت کی وحدت جہاد اور ظلم کے خلاف جد وجہد کے جذبے کواصل ہدف بنایا گیا ہے۔ بنیاد پرستی عسکریت، تشدد انتہا پرستی اور اس نوعیت کے تمام اتہامات مسلمانوں پر اور خصوصیت سے دینی قوتوں پر لگائے جارہے ہیں۔ مسلم دنیا میں حکمرانوں اور عوام میں کش مکش برپا کرنے اور ان کو ایک دوسرے کے خلاف صف آرا کرنے کے لیے نت نئے حربے استعمال کیے جا رہے ہیں اور نام نہاد دہشت گردی کے خلاف جنگ کو اس کے لیے چھتری کے طور پر استعمال کیا جا رہا ہے۔ اگر ایک طرف حفظ ما تقدم حملے (pre-emptive strike ) اور حکومتوں کی تبدیلی ( regime change) کی حکمت عملی پر عمل ہو رہا ہے تو دوسری طرف دینی تعلیم کے نظام کو تبدیل کرنے اسے سرکاری گرفت میں لانے اور ملکی تعلیمی نظام میں نصاب اور تعلیمی اہداف کو تبدیل کرانے اور ذہنوں کو تبدیل کرنے اور اپنا ہم نوا بنانے کے منصوبوں پر پوری شدومد کے ساتھ عمل کیا جا رہا ہے۔ افغانستان اور عراق کو تو مکمل طور پر اپنے زیر تسلط لے آیا گیا ہے لیکن اس تہذیبی اور تعلیمی جنگ کا ہدف پورا عالم اسلام ہے جس میں خصوصیت سے اس وقت سعودی عرب، مصر اور پاکستان

ماہنامہ ترجمان القرآن جون ۴ ۲۰ء
نشانہ ہیں۔
اشارات
امریکا کی اس حکمت عملی کی یہ جھلکیاں صدر بش سے لے کر ان کے دفاع کے وزیر رمز فیلڈ قومی سلامتی کی مشیر کند و لیزا رائس اور وزیر خارجہ کولن پاول کے بیانات میں دیکھی جاسکتی ہیں۔ لیکن اس کا بہت واضح اور مکمل اظہار حال ہی میں شائع ہونے والی دوا ہم رپورٹوں میں ہوا ہے جس میں جنگ کا پورا نقشہ دیکھا جا سکتا ہے۔ ایک رپورٹ وہاں کے مشہور تھنک ٹینک رینڈ کارپوریشن کے قومی سلامتی کے تحقیقی شعبے نے تیار کی ہے اور :Civil Democratic Islam Partners, Resources and Strategies کے عنوان سے حال ہی میں شائع ہوئی ہے۔اس Cheryl Benard نے مرتب کیا ہے۔ اس کی تیاری میں آٹھ دوسرے دانش وروں نے شرکت کی ہے جن میں کابل میں امریکی سفیر زلمے خلیل زاد بھی شریک ہیں ۔ رپورٹ کا بنیادی تصور یہ ہے کہ آج اسلام ایک دھما کا نیز شکل اختیار کر گیا ہے جو اندرونی اور بیرونی جد وجہد میں مصروف ہے تا کہ اپنی اقدار اور اپنے تشخص کو ابھار سکے اور ان کی روشنی میں دنیا میں اپنا مقام حاصل کر سکے ۔ اس پس منظر میں امریکا اور مغربی دنیا کا مفاد اور ہدف
یہ ہونا چاہیے کہ اسلامی دنیا ایک ایسی صورت اختیار کرے جو مغرب کے ساتھ ہم آہنگ ہو۔۔۔ یعنی جمہوری اس معنی میں کہ کاجی اعتبار سے ترقی پسند (socially progressive ) ہو اور بین الاقوامی طور پر قابل قبول رویہ اختیار کرے۔ اس کے لیے امریکی پالیسی کیا ہو؟ رپورٹ کہتی
اس لیے دانش مندی کی بات یہ ہے کہ اسلامی دنیا میں ان عناصر کی حوصلہ افزائی کی جائے جو عالمی امن اور عالمی برادری سے ہم آہنگ ہیں اور جمہوریت اور جدیدیت
کو پسند کرتے ہیں ۔
اس رپورٹ میں مسلمانوں کو سپار بڑے بڑے زمروں میں تقسیم کیا گیا ہے:
ا- بنیاد پرست (fundamentalists ) جو مغربی تہذیب کے خلاف ہیں اور

اشارات
اسلامی قانون اور اخلاقیات کا وہ تصور رکھتے ہیں جو ر پورٹ کے مصنفین کی نگاہ میں جدیدیت
سے متصادم ہے۔ یہ مغرب کے لیے سب سے بڑا خطرہ اور نتیجتا اہم ترین دشمن ہیں۔ ۲- دوسرا گروہ قدامت پسندوں (traditionalists) کا ہے جو تبدیلی، تجدد اور جدیدیت سے خائف ہیں اور روایت کے اسیر رہنا چاہتے ہیں۔ اگر چہ یہ بھی ہمارے دشمن ہیں مگر نمبر ایک کے مقابلے میں غنیمت ہیں۔
۔ تیسرا گروہ جدیدیت پسندوں (modernists) کا ہے جو اسلامی دنیا کو آج کی مغربی دنیا ( جسے رپورٹ عالمی برادری global community قرار دیتی ہے) سے ہم آہنگ کرنا چاہتے ہیں اور اس کے لیے اسلام کو جدید بنانے کے خواہاں ہیں۔ یہ ہمارے لیے قابل قبول ہیں باوجود یکہ یہ گروہ اسلام سے رشتہ باقی رکھنا چاہتا ہے۔ ۴۔ چوتھا گروہ جو مغرب کے لیے سب سے زیادہ پسندیدہ ہے وہ لادینیوں (secularists) کا ہے جو دین و دنیا اور مذہب اور سیاست کی علیحدگی کے کھلے کھلے قائل ہیں، اور مغرب کے ماحول کی مکمل پیروی کرتے ہوئے مذہب کو ذاتی مسئلے اور اجتماعی امور کو مغربی صنعتی جمہوریوں کے طور طریق پر چلانا چاہتے ہیں۔ اصل رپورٹ میں ان چاروں کے درمیان بھی تقسیم در تقسیم کی نشان دہی کی گئی ہے جن میں سب سے فسادی اور خطرناک وہ بنیاد پرست ہیں جو ان کی نگاہ میں تشدد کے طریقے اختیار کرتے ہیں ۔ تمام بنیاد پرست دہشت گرد نہیں خطرناک ضرور ہیں ۔ اسی طرح قدامت پسندوں جدید بیت پسندوں اور لا دینوں میں بھی کم از کم دو دو گروہ ہیں۔
اس رپورٹ کے مصنفین نے مقابلے کے لیے جو بنیادی حکمت عملی پیش کی ہے اس کے
اہم نکات یہ ہیں :
یه طرز فکر ترقی جدیدیت اور تہذیب یافتہ جمہوری اسلام کی تشکیل کو مضبوط کرنا اور فروغ دینا چاہتا ہے۔ یہ مختلف حالات سے ان کی مناسبت سے ملنے کے لیے ضروری لچک فراہم کرتا ہے اور غیر مطلوب (unintended ) منفی خطرات کے اثرات کو کم کرتا ہے ۔ درج ذیل خاکے سے واضح ہوتا ہے کہ ایسی حکمت عملی کیا ہو گی :

اشارات
پہلے قدم پر جدیدیت پسندوں کی حمایت کی جائے : انھیں اپنے نظریات مرتب کرنے اور پھیلانے کے لیے وسیع پلیٹ فارم فراہم کر کے ان کے تصویر اسلام کو روایت پسندوں کے تصور کے مقابلے میں زیادہ وقعت دے کر ۔ انھیں نہ کہ روایت پسندوں کو معاصر اسلام کے حقیقی نمائندے کے طور پر تیار کیا جائے اور عوامی سطح پر پیش کیا جائے۔ ه لادینیت پسند عناصر میں سے ہر ایک کی اس کی کیفیت اور ضرورت کی مناسبت سے (case by case ) حمایت کی جائے ۔
ه لادینی تہذیبی اور ثقافتی اداروں اور پروگراموں کی حوصلہ افزائی کی جائے۔ روایت پسندوں کی اس حد تک پشت پناہی کی جائے جو انھیں بنیاد پرستوں کے مقابلے کے قابل رکھے (اگر اور جہاں یہ ہما را انتخاب ہو ) اور دونوں گروہوں کے درمیان قریبی اتحاد کو روکا جائے ۔ روایت پسندوں کے اندر ہمیں انتخاب کر کے ان عناصر کی حوصلہ افزائی کرنا چاہیے جو جدید سول سوسائٹی سے نسبتاً بہتر مناسبت رکھتے ہوں ۔ مثال کے طور پر بعض اسلامی فقہی مکاتب ہمارے انصاف اور انسانی حقوق کے تصور سے بہ نسبت دوسروں کے زیادہ قریب ہیں۔
آخری بات یہ کہ بنیاد پرستوں کے اسلامی اور نظریاتی موقف میں کمزور مقامات پر پوری قوت سے حملہ کیا جائے تا کہ وہ باتیں کھل کر سامنے آئیں جو ان کے مخاطب لوگوں میں سے نوجوان مثالیت پسند اور نیکو کار روایت پسند ٹھیک نہ سمجھیں: ان کی بدعنوانی ان کی بے رحمی ان کی جہالت اسلام کے اطلاق میں ان کا تعصب اور واضح غلطیاں اور قیادت کرنے اور حکومت کرنے کی ان کی نا اہلیت ۔ اس مجموعی طرز فکر کی تقویت کے لیے کچھ اضافی زیادہ براہ راست سرگرمیاں ضروری ہوں گی جیسی کہ ذیل میں درج ہیں: اسلام کی تعریف کرنے تشریح کرنے اور تعبیر کرنے پر بنیاد پرستوں اور روایت پسندوں کے اجارے کو توڑنے میں مدد دی جائے ۔
ایسے مناسب جدیدیت پسند علما کی شناخت کرنا جو ایسی ویب سائٹ چلائیں جس میں

اشارات
روز مرہ کے معاملات کے بارے میں سوالات کے جواب دیے جائیں اور جدید اسلامی فقہی آرا پیش کی جائیں۔
نصابات کی تشکیل اور درسی کتب لکھنے کے لیے جدیدیت پسند ا سکالروں کی حوصلہ افزائی
کی جائے۔
ه زرتلافی شامل کر کے کم قیمت پر تعارفی کتب کی اشاعت کی جائے اور انھیں اسی طرح
دستیاب کیا جائے جس طرح بنیاد پرست مصنفوں کے کتابچے دستیاب ہیں۔ مقبول عوامی ذرائع ابلاغ جیسے ریڈیو کو استعمال کر کے جدیدیت پسند مسلمانوں کی فکر اور عمل کو عام کیا جائے تا کہ اسلام کا جو مطلب ہے اور جو مطلب ہو سکتا ہے اس کا
عالمی دائرہ وسیع تر ہو۔ ( ص ۴۷ - ۴۸ )
اس حکمت عملی کے بنیادی نکات یہ بیان کیے گئے ہیں:
ا قائدین اور رول ماڈل تیار کرنا۔ وہ جدیدیت پسند جن کے ستائے جانے کا اندیشہ ہے ان کو شہری حقوق کے حوصلہ مند قائدین کے طور پر سامنے لایا جائے جو وہ فی الحقیقت ہیں۔ ایسی مثالیں موجود ہیں کہ یہ مفید مطلب ہے ۔ ۲- سیاسی حد رسائی (out reach) کے معاملات میں جدیدیت پسند عام مسلمانوں کو شامل کیا جائے تا کہ آبادی کی بنیاد پر حقیقی صورت حال کی صحیح عکاسی ہو ۔ مسلمانوں کی اسلامیت کو مصنوعی طور پر ابھارنے سے احتراز کیا جائے ۔ اس کے بجائے ان کو
-۳
اس بات کا عادی بنایا جائے کہ اسلام ان کی شناخت کا بس ایک حصہ ہوسکتا ہے۔ اسلامی دنیا میں سول سوسائٹی کی حمایت کی جائے ۔ یہ بحرانی حالات میں مہاجروں کی دیکھ بھال میں اور تنازعے کے بعد کی صورت حال میں خاص طور پر اہمیت رکھتا ہے۔ اس صورت میں ایک جمہوری قیادت سامنے آسکتی ہے اور مقامی این جی اوز اور دوسری شہری انجمنوں کے ذریعے عملی تجربہ حاصل کر سکتی ہے ۔ دیہی اور پڑوسی کی سطح پر بھی یہ انجمنیں ایک ایسا انفراسٹرکچر ہیں جو سیاسی شعور بیدار کر سکتی ہیں اور معتدل جدیدیت پسند قیادت ابھار سکتی ہیں۔

-~
-Y
-L
اشارات
مغربی اسلام جرمن اسلام اور امریکی اسلام وغیرہ کو تشکیل دینا۔ اس کے لیے ان معاشروں کی ہیئت کا اور ان کے ہاں رائج فکر وعمل کے ارتقا کا بہتر فہم حاصل کرنے کی ضرورت ہوگی۔ ان کے نظریات کا استنباط کرنے اظہار کرنے اور ان کو قانونی شکل دینے ( codifying) میں مدد دی جائے ۔
انتہا پسند اسلام سے وابستہ افراد اور موقفوں کو بے جواز قرار دیا جائے ۔ بنیاد پرست خودساختہ قائدین کے غیر اخلاقی اور منافقانہ افعال کو عام کیا جائے۔ مغرب پر بداخلاقی اور سلحیت کے الزامات بنیاد پرستوں کے اسلحہ خانے کا پرکشش حصہ ہیں
جب کہ انھی نکات پر وہ خود بہت زیادہ حملے کی زد میں ہیں۔
عوامی ذرائع ابلاغ میں عرب صحافیوں کی حوصلہ افزائی کرنا کہ وہ بنیاد پرست قائدین کی زندگیوں عادات و اطوار اور بدعنوانیوں پر تفتیشی رپورٹنگ کریں۔ ان واقعات کی تشہیر کی جائے جو ان کی بے رحمی کو ظاہر کرتی ہے، مثلاً حال ہی میں آتش زنی کے واقعے میں سعودی اسکول میں لڑکیوں کی اموات' جب کہ مذہبی پولیس نے آگے بجھانے والوں کو جلتے ہوئے اسکول کی عمارت سے لڑکیوں کو نکالنے سے ہاتھ پکڑ کر روکا کیونکہ وہ باپردہ نہ تھیں ۔ اور ان کی منافقت جس کا اظہار اس سے ہوتا ہے کہ سعودی مذہبی انتظامیہ تارک وطن کارکنوں کو اپنے نئے پیدا ہونے والے بچوں کی تصویریں منگوانے سے اس بنیاد پر روکتی ہے کہ اسلام میں تصویر بنا نا منع ہے جب کہ
ان کے اپنے دفاتر میں شاہ فیصل وغیرہ کی بڑی بڑی تصاویر آویزاں ہیں ۔ دینی سرگرمیوں کی مالی معاونت کے نظام کو درہم برہم کیا جائے اس لیے کہ دہشت گردی اور انتہا پسندی کو وسائل فراہم کرنے میں خیراتی اداروں کا کردارا استمبر کے بعد زیادہ واضح طور پر سمجھا جا رہا ہے۔ ضروری ہو گیا ہے کہ سرکاری سطح پر تحقیقات ہوں اور مسلسل جاری رہیں۔ - خوش حال اور معتدل اسلام کے نمونے کے طور پر مناسب نظریات رکھنے والے ممالک اور علاقوں یا گروپوں کی شناخت کر کے اور ان کی سرگرمی سے مدد کر کے تشہیر

کی جائے ۔ ان کی کامیابیوں کو شہرت دی جائے۔
اشارات
۔ تصوف کے مقام و مرتبے کو بلند کیا جائے ۔ مضبوط صوفی روایات کے حامل ممالک کی حوصلہ افزائی کی جائے کہ وہ اپنی تاریخ کے اس حصے کو اہمیت دیں اور اسے اپنے اسکول کے نصاب میں شامل کریں۔ صوفی اسلام پر زیادہ توجہ دی جائے۔ ۱۰ انقلابی اسلامی تحریکوں کے بڑی عمر کے وابستگان کے نظریات تبدیل ہونے کی آسانی سے توقع نہیں کی جاسکتی۔ لیکن اگر جمہوری اسلام کا پیغام متعلقہ ممالک کے اسکول نصابات میں اور سرکاری میڈیا میں داخل کر دیا جائے تو ان کی نو خیز نسل پر اثر انداز ہوا جا سکتا ہے۔ انقلابی بنیاد پرستوں نے تعلیم میں رسوخ حاصل کرنے کے لیے بہت بڑی کوششیں کی ہیں اور اس کا امکان بہت کم ہے کہ وہ کسی لڑائی کے بغیر اپنی قائم شدہ
جڑیں چھوڑ دیں۔ یہ میدان ان سے واپس حاصل کرنے کے لیے ایک بھر پور کوشش کی ضرورت ہو گی۔ اس ۱۰ نکاتی حکمت عملی کو بروے کا رلانے کے لیے ایک مفصل پروگرام اور ترجیحات ہی نہیں بلکہ پورے سیاسی اور نظریاتی کھیل کا نقطہ کار بھی رپورٹ کی زینت ہے۔ میکاولی کی سیاست تو مشہور تھی ہی، مگر بش کے امریکا نے میکاولی کی سیاست کا جو اکیسویں صدی کا ایڈیشن مرتب کیا ہے اس کے خدو خال ہی دیکھ لیں اور اس آئینے میں غیروں ہی کے نہیں اپنوں کے بیانات، عزائم اور اعلانات کی تصویر بھی دیکھ لیں کہ کس طرح ماڈرن اور ماڈریٹ اور روشن خیال اسلام کا تانا بانا بنا جا رہا ہے:
مجموعی حکمت عملی کے مقاصد حاصل کرنے کے لیے ضروری ہوگا کہ درج ذیل خصوصی
سرگرمیاں بھی کی جائیں:
ه جدیدیت پسندوں اور معروف سیکولر سٹوں کی اس طرح سے مدد کی جاسکتی ہے: ان کے افکار کی توسیع واشاعت کی جائے۔
ان کی عوام اور نو جوانوں کے لیے لکھنے کے لیے حوصلہ افزائی کی جائے۔ اسلامیات کے نصاب میں ان کے افکار کو متعارف کر وایا جائے ۔

ان کو عوامی پلیٹ فارم مہیا کیا جائے ۔
اشارات
مذہب کے بنیادی تصورات کے بارے میں ان کے افکار و نظریات کو ان بنیاد پرستوں اور روایت پسندوں کے مقابلے میں عام کیا جائے جو پہلے سے ہی اپنے نظریات کی اشاعت کے لیے ویب سائٹس، اشاعتی ادارے تعلیمی ادارے اور دیگر ذرائع
استعمال کرتے ہیں۔ غیر مطمئن مسلم نئی نسل کے لیے جدیدیت کو متبادل ثقافت کے طور پر پیش کیا جائے ۔ قبل از اسلام اور غیر اسلامی تاریخ اور ثقافت سے متعلق بیداری کو سہولت پہنچا کر اور
حوصلہ افزائی کر کے متعلقہ ممالک کے میڈیا اور نصاب کے ذریعے عام کیا جائے ۔ لادینی شہری اور ثقافتی اداروں اور پروگراموں کی حوصلہ افزائی اور امداد کی جائے۔ روایت پسندوں کی بنیاد پرستوں کے مقابلے میں حمایت اس طرح سے کی جائے: روایت پسندوں کی بنیاد پرستوں کے تشدد اور انتہا پسندی پر تنقید کو عام کر کئے اور روایت پسندوں اور بنیاد پرستوں کے درمیان اختلاف کو ہوا دے کر۔
روایت پسندوں اور بنیاد پرستوں کے درمیان اتحاد کی روک تھام کر کے ۔ ان جدیدیت پسندوں اور روایت پسندوں کے درمیان تعاون کو فروغ دیا جائے جو اس تناظر میں ایک دوسرے کے قریب ہیں۔ روایت پسندوں کے اداروں میں جدیدیت پسندوں کی موجودگی اور حیثیت کو بڑھایا جائے۔ روایت پسندوں کے مختلف حلقوں کے درمیان امتیاز برتا جائے ۔ ان عناصر کی حوصلہ افزائی کی جائے جو جدیدیت سے قریب تر ہیں۔۔۔ جیسا کہ دوسروں کے مقابلے میں فقہ حنفیہ۔ ایسے فتاوی جاری کیے جائیں جو قبولیت عام حاصل کر کے دقیانوسی وہابی فتووں کی حیثیت کو کمزور کریں۔
صوفی ازم کی شہرت اور مقبولیت کی حوصلہ افزائی کی جائے۔ بنیاد پرستوں کا اس طرح مقابلہ کیا جائے اور مخالفت کی جائے:
اسلامی تعبیرات کے سوال پر ان کے نقاط نظر میں پائے جانے والے اختلافات کو چیلنج

کر کے اور بے نقاب کر کے۔
غیر قانونی گروپوں اور سرگرمیوں سے ان کے تعلقات کو بے نقاب کر کے۔ ان کی پُر تشد دسر گرمیوں کے نتائج کو عام کر کے ۔
اشارات
اپنی اقوام کی فلاح و بہبود کے صحیح رخ پر تعمیر و ترقی کرنے کی نا اہلیت کو ظاہر کر کے۔ ان پیغامات کو بالخصوص نوجوانوں، نیک روایت پسند آبادی مغرب میں مسلم اقلیتوں اور خواتین کو پہنچا کر۔ انتہا پسند بنیاد پرستوں اور دہشت گردوں کے کارہائے نمایاں کی تعریف کرنے اور انھیں احترام دینے سے اجتناب کر کے اور اس کے بجائے انھیں محیطی اور بزدل نہ کہ بدی کے ہیرو کے طور پر پیش کر کے ۔
صحافیوں کی حوصلہ افزائی کر کے کہ وہ بنیاد پرستوں اور دہشت گردوں کے حلقوں میں تفتیشی رپورٹنگ کے ذریعے بد عنوانی منافقت اور اخلاقی گراوٹ کے معاملات کو سامنے لائیں ۔ صرف لادین عناصر کی حمایت کی جائے:
بنیاد پرستی کو بطور مشتر کہ دشمن تسلیم کرنے کی حوصلہ افزائی کر کئے قوم پرستی اور بائیں بازو کے نظریات کی بنیاد پر امریکا مخالف قوتوں کے ساتھ لا دینی عناصر کے اتحادوں کی حوصلہ شکنی کر کے ۔
اس نظریے کی حمایت کر کے کہ مذہب اور ریاست اسلام میں بھی جدا جدا ہو سکتے ہیں اور اس سے ایمان کو کوئی خطرہ لاحق نہیں ہوتا۔ (ص ۶۱ -۶۶) تہذیبی، فکری اور تعلیمی جنگ کا پورا نقطہ کار آپ کے سامنے ہے۔ اگر اب بھی کسی کو امریکی سامراج کی تازہ ترین صلیبی جنگ کے اصل اہداف مقاصد اور مضمرات کو سمجھنے میں مشکل پیش آ رہی ہے تو اس کی وجہ امریکی دانش وروں کی صاف گوئی کی کمی نہیں اپنی کسی نبی یا تغافل جاہلانہ ہو سکتی ہے۔ رہے ہمارے حکمران اور لبرل دانش ور تو ذرا امریکا بہادر کے ان ارشادات کا موازنہ اپنے حکمرانوں، وزرائے تعلیم بلکہ کچھ علمائے کرام کی گوہر افشانیوں سے کر کے دیکھ لیجیے۔

صاف نظر آ جائے گا کہ ے
انھی کے مطلب کی کہہ رہا ہوں زباں میری ہے بات ان کی انھی کی محفل سنوارتا ہوں، چراغ میرا ہے رات ان کی
اشارات
دوسری طرف اس سے بھی زیادہ اہم رپورٹ وہ ہے جو ایک اعلیٰ اختیاراتی مشاورتی گروپ نے مرتب کی ہے جس میں ۱۴ اہم سابق سفیر اور چوٹی کے دانش ور تھے اور جس کے صدر سابق سفیر ایڈورڈ پی ڈجرجن (Edward P. Djerejan) تھے اور جسے امریکی ایوان نمایندگان کی Committee on Appropriation نے مرتب کرایا ہے۔ اس گروپ نے مسلم دنیا کے اہم ممالک کا دورہ کیا اور جہاں نہ جا سکا وہاں ٹی وی کانفرنس کے ذریعے وہاں کے اہم لوگوں سے رابطہ کیا۔ مدیر ترجمان القرآن کو بھی ایک ایسی ہی کانفرنس میں شرکت کا موقع ملا۔ یہ رپورٹ
۲۰۰۳ء میں Changing Minds Winning Peace: A New Strategic اکتوبر ۳
Direction for U.S. Public Diplomacy in the Arab and Muslim World
کے نام سے شائع ہوتی ہے اور امریکی کانگریس کی متعلقہ کمیٹیوں اور اسٹیٹ ڈیپارٹمنٹ نے اس سے استفادہ کیا ہے ۔لے اس رپورٹ کا مثبت پہلو تو یہ ہے کہ اس میں امریکا کے بارے میں عالم اسلام اور عرب دنیا میں پائی جانے والی بے چینی بلکہ نفرت کا واضح اعتراف موجود ہے۔ البتہ اصلاح احوال کے لیے امریکا کی پالیسیوں پر نظر ثانی کا تو بالکل ضمنی طور پر ذکر کرتی ہے لیکن اصل توجہ اس پر ہے کہ دنیا ہمیں صحیح طور پر سمجھ نہیں رہی اس لیے خوب وسائل خرچ کر کے امریکی نقطہ نظر کو دنیا کو سمجھانے اور عرب اور اسلامی دنیا کے تعلیمی، سیاسی اور سماجی نظام میں ایسی تبدیلیوں کو فروغ دینے کی ضرورت ہے جو امریکا کی ساکھ کو بڑھانے اور ان کو امریکا کا ہم نوا بنانے میں موثر ہوسکیں ۔ سرمایے کا بے محابا استعمال نظام تعلیم کو متاثر کرنا ریڈیو اور ٹی وی کا موثر استعمال وفود کے تبادلے طلبہ قیادتوں، فوجی ذمہ داروں کے تبادلہ پروگراموں امریکی لٹریچر کی ان ممالک کی زبانوں میں
لے اس رپورٹ کا تعارف برادر عزیز سلیم منصور خالد ترجمان القرآن مارچ ۲۰۰۴ء میں کراچکے ہیں۔

اشارات
فراہمی' امریکی سینٹرز کا قیام امریکا میں ان ملکوں کی زبانوں کے جاننے والوں کا خصوصی پروگرام وغیرہ بھی توجہ کا مرکز رہی ہیں۔ اس خدشے کا بھی اعتراف ہے کہ جمہوریت کے فروغ سے کہیں مذہبی انتہا پسندان ممالک میں غلبہ نہ حاصل کر لیں۔
ہم ان تمام اخباری مضامین اور بیانات سے صرف نظر کر رہے ہیں جن میں مدرسے کی تعلیم جہادی کلچر کی فسوں کاریوں اور نام نہاد بنیاد پرست تنظیموں کی سرگرمیوں کو ہدف تنقید و ملامت بنایا گیا ہے اور جس نے پرنٹ اور الیکٹرانک میڈیا میں پیالی میں طوفان (storm in a cup of tea) کا سماں پیدا کر دیا ہے۔ امریکا کے کارفرما عناصر کے ذہن کو بنانے اور خود پالیسی ساز اداروں کو متاثر کرنے میں اس کا بھی بڑا دخل ہے۔ پالیسی ساز اداروں اور مراکز دانش کی رپورٹوں کے جائزے سے صاف معلوم ہو جاتا ہے کہ نظام تعلیم اور نصاب تعلیم اس وقت خاص ہدف ہیں۔ اس پس منظر میں پاکستان میں جنرل پرویز مشرف اور ان کی ٹیم کے ذریعے جو تبدیلیاں نظام تعلیم اور نصاب تعلیم میں لائی جارہی ہیں، ان کے بے لاگ جائزے کی اشد ضرورت ہے۔ اس لیے کہ سرکاری اعلانات برات کے علی الرغم یہ ایک حقیقت ہے کہ ان نام نہاد اصلاحات کے ڈانڈے امریکی پالیسی اور مطالبات سے ملتے ہیں جس کا اعتراف امریکی وزیر خارجہ جناب کولن پاول نے امریکا کی خارجہ تعلقات کی کمیٹی کے سامنے اپنے ایک بیان میں ۱۰ مارچ ۲۰۰۴ ء کو ان الفاظ میں کیا کہ پاکستانی مدارس دہشت گردوں کی آماجگاہ ہیں جس کے لیے ہم مشرف اور دیگر اسلامی ممالک کے سربراہوں کے ساتھ مل کر کام کر رہے ہیں ۔ اسی طرح امریکا کی سلامتی کی مشیر کونڈ ولیز ارائس کا یہ بیان بھی ایک جہانِ معنی اپنے اندر رکھتا ہے کہ اسلامی ممالک بشمول پاکستان کا تعلیمی نصاب بڑا مسئلہ تھا اور ہم اسلامی ممالک کے حکمرانوں کی مشاورت سے بڑی تبدیلیاں کر رہے ہیں۔ ہماری وزیر تعلیم خواہ کتنا ہی یہ کہتی رہیں کہ : "نصاب میں تبدیلی اور اسے جدید تقاضوں
سے ہم آہنگ کرنے کی منصوبہ بندی ہماری اپنی ہے کوئی امریکی یا بیرونی دباؤ کا شاخسانہ نہیں“۔ لیکن حقیقت یہی ہے کہ اس کے پیچھے امریکا کی عالمی حکمت کا دباؤ موجود ہے اور ایک موقع پر تو کونڈ اولیز ارائس نے یہ بھی کہہ دیا تھا کہ : ”پاکستان میں تعلیمی نصاب میں تبدیلی کے پیچھے ہماری ہدایات کار فرما ہیں ۔ اب تو زبان خنجر اور آستین کا لہو دونوں پکار پکار کر کہہ رہے ہیں کہ

اشارات
تعلیمی نظام اور تعلیمی نصاب دونوں میں کی جانے والی تبدیلیوں کی اصل شان نزول کیا ہے؟ بلا شبہ یہ تبدیلیاں استمبر کے واقعے کے بعد ہی شروع ہوگئی تھیں اور ان میں سے کچھ جنرل پرویز مشرف کے اپنے سیکولر اور لبرل رجحانات کے زیر اثر بھی ہوسکتی ہیں لیکن تعلیم کو سیکولر ائزڈ کرنے کی مہم میں تیزی استمبر کے بعد کی امریکی پالیسیوں کے نتیجے میں آئی ہے۔ اس پس منظر میں کچھ تبدیلیاں تو وہ ہیں جو خاموشی سے وزارت تعلیم کے ذریعے لائی جا رہی تھیں لیکن ایک دھما کا اس رپورٹ کی اشاعت سے ہوا جسے مغربی سرمایے کے بل بوتے پر ایک این جی او نے سیکولر اور لبرل دانش وروں کے ایک گروہ سے تیار کروایا اور The Subtle Subversion کے نام سے یہ رپورٹ اے ایچ نیر اور احمد سلیم کی ادارت میں Sustainable (Development Policy Institute (SDPI نے شائع کی جس پر وزارت تعلیم کی ایک کمیٹی نے با قاعدہ غور کیا ۔ خدا بھلا کرے ان اہلِ قلم اور پارلیمنٹ کے ارکان کا جنھوں نے اس پر بروقت گرفت کی اور وزارت تعلیم کو ایک دفاعی پوزیشن میں ڈال دیا۔ یہ رپورٹ اس ذہن کی کھلی عکاسی کرتی ہے جو تعلیم کے نظام کو کلی طور پر غیر اسلامی بنا کر مغرب کے لبرل فریم ورک میں لانا چاہتا ہے اور جو امریکا کے اصل اہداف کو فروغ دینے میں مصروف ہے۔ اس گروہ نے کوشش تو یہ کی تھی کہ وزارت تعلیم کے ذریعے اپنے مذموم اہداف کو حاصل کر لے لیکن یہ بھی اللہ تعالیٰ کی ایک سنت ہے کہ وہ شر سے کبھی کبھی خیر بھی نمودار کرتا ہے اسی طرح جس طرح رات سے دن رونما ہوتا ہے۔ اس رپورٹ کا ایک فائدہ یہ ہوا کہ مخالف قوتوں کا پورا کھیل سامنے آ گیا اور قوم جو ایک حد تک غفلت کا شکار تھی، چونک اٹھی اور جو تبدیلیاں خاموشی سے لائی جا رہی تھیں وہ ایک دم سب کے سامنے آگئیں ۔اس سلسلے میں روزنامہ نواے وقت و روز نامہ انصاف اور اسلامی جمعیت طلبہ اسلامی جمعیت طالبات اور تنظیم اساتذہ نے بھی بہت کلیدی کردار ادا کیا۔ اس طرح نظام تعلیم اور نصاب تعلیم کا مسئلہ قومی بحث اور پارلیمنٹ میں احتساب کا موضوع بن گئے ۔ ہم نے جو پس منظر پیش کیا ہے اس میں اس بحث کی اصل معنویت کو سمجھا جا سکتا ہے۔ ہم آئیندہ شمارے میں ان شاء اللہ ایس ڈی پی آئی کی رپورٹ اور وزارت تعلیم کے مختلف اقدامات کا تفصیلی جائز ولیں گے۔

